
Incumbensa Rageth 

concernent l'utilitad maximala da l'infrastructura chantunala da sport: integrar 
sistematicamain ils basegns da las uniuns 

Resposta da la Regenza 

 

Metter a disposiziun infrastructuras da sport è ina incumbensa da las vischnancas. En 

quest sectur sa restrenscha l'activitad dal chantun en emprima lingia al sustegn da 

projects che meritan da vegnir promovids en il rom da la Lescha davart il svilup eco-

nomic sco er a mesiras legislativas ed ad incumbensas da cussegliaziun. I n'exista 

nagina incumbensa legala dal chantun da cuvrir ils basegns infrastructurals da las 

uniuns. 

 

Uschenavant ch'il chantun construescha sez infrastructuras da sport, servan quellas 

al sport da scola da las instituziuns da furmaziun dal chantun. I fiss nuncunvegnent, 

sche las vischnancas da staziunament dad instituziuns da furmaziun chantunalas 

pudessan transferir al chantun lur incumbensas ed uschia ils custs respectivs en il 

sectur da l'infrastructura da sport, entant che tut las autras vischnancas n'avessan betg 

questa pussaivladad. Tuttina metta il chantun gia oz a disposiziun ses implants a las 

uniuns da sport – uschenavant che quai è cumpatibel cun il manaschi da scola –, 

particularmain ordaifer il temp ch'ils implants vegnan duvrads per il sport da scola. 

 

Ils giavischs da las uniuns pon vegnir integrads en la planisaziun gia en il rom da la 

procedura existenta. Ils giavischs infrastructurals vegnan fatgs valair sur la direcziun 

dal manaschi responsabla en la gruppa da project respectiva: suenter l'examinaziun è 

la decisiun finala chaussa dal post chantunal cumpetent. Ils basegns che chaschunan 

mo custs supplementars marginals e che pon vegnir integrads en moda simpla are-

guard la construcziun ed il manaschi, pon uschia vegnir resguardads en moda prag-

matica. Questa procedura è sa cumprovada e permetta a las uniuns da far valair lur 

basegns a temp ed en moda nunbirocratica. 

 

Cuntrari a quai n'èsi ni incumbensa dal chantun ni pratitgabel, ch'il chantun erueschia 

activamain e sistematicamain ils basegns da las uniuns. En vista al grond dumber 

d'uniuns cun fitg differents giavischs che varieschan fermamain tut tenor la disciplina 

da sport, chaschunass ina tala procedura ina dimensiun da lavur administrativa spro-

porziunada. Igl è chaussa da las uniuns respectivamain da las vischnancas da staziu-

nament da far valair lur giavischs da sai anora ed a temp.  

 

 

Sa basond sin questas explicaziuns propona la Regenza al Cussegl grond da refusar 

questa incumbensa. 

